
NË EMËR TË POPULLIT 

 

 GJYKATA SUPREME E KOSOVËS, kolegji i përbërë nga gjyqtarët: Emine Mustafa, 

kryetare, Nebojsha Boriçiq dhe Avdi Dinaj, anëtarë, me pjesëmarrjen e bashkëpunëtores 

profesionale Minire Xhambazi, procesmbajtëse, në çështjen penale kundër të dënuarit N. R., nga 

Komuna e Suharekës, për shkak të veprës penale blerja, posedimi, shpërndarja dhe shitja e 

paautorizuar e narkotikëve, substancave psikotropike dhe analoge, nga neni 273 par. 1 të KPK, 

duke vendosur përkitazi me kërkesën për mbrojtjen e ligjshmërisë, të paraqitur nga mbrojtësi i të 

dënuarit N. R., N. B., nga Suhareka, të paraqitur kundër aktgjykimit të Gjykatës Themelore në 

Prizren, P.nr.231/2015 datë 21.1.2016, dhe aktgjykimit të Gjykatës së Apelit Prishtinë, 

PAKR.nr.185/2016 datë 8.4.2016, në seancën e kolegjit të mbajtur më  20 tetor 2016, mori këtë: 

 

A K T GJ Y K I M 

 

 Refuzohet si e pabazuar kërkesa për mbrojtjen e ligjshmërisë e mbrojtësit të dënuarit N. 

R., e paraqitur kundër aktgjykimit të Gjykatës Themelore në Prizren, P.nr. 231/2015 datë 

21.1.2016, dhe aktgjykimit të Gjykatës së Apelit Prishtinë, PAKR.nr.185/2016 datë 8.4.2016. 

 

A r s y e t i m i 

 

 Me aktgjykimin e Gjykatës Themelore në Prizren-Departamenti për Krime të rënda, P.nr. 

231/2015 datë 21.1.2016, i dënuari N. R. është shpallur fajtor për veprën penale blerja, posedimi, 

shpërndarja dhe shitja e paautorizuar e narkotikëve, substancave psikotropike dhe analoge, nga 

neni 273 par. 1 të KPK, dhe për këtë vepër penale është gjykuar me dënim me gjobë në shumë 

prej 3000 (tremijë) €, të cilën është detyruar ta paguaj në afat prej 15 ditësh pas plotfuqishmërisë 

së aktgjykimit, e në rast  mospagese i njëjti do t’i zëvendësohet me dënim me burg ashtu që për 

çdo 20 € të filluar do t’i llogaritet një ditë burgimi; dhe me dënim burgu në kohëzgjatje prej 6 

(gjashtë) vitesh në të cilin dënim i llogaritet edhe koha e kaluar në paraburgim prej 20.5.2015 e 

tutje. Është konfiskuar substanca narkotike me peshë prej 6.854,48 gr si objekt i kryerjes së 

veprës penale. Është detyruar i dënuari që t’i paguaj shpenzimet e procedurës penale sipas 

llogarisë përfundimtare të gjykatës dhe 150 € në emër të shumës paushalle, të gjitha në afat prej 

15 ditësh pas plotfuqishmërisë së aktgjykimit. 

 Ky aktgjykim është ndryshuar me aktgjykimin e Gjykatës së Apelit-Departamenti për 

krime të rënda në Prishtinë PAKR.nr.185/2016 datë 8.4.2016 në mënyrën sa vijon: 

 “1.Me aprovimin e ankesës së mbrojtësit të akuzuarit N. R. av. N. B., ndryshohet 

aktgjykimi i Gjykatës Themelore DRK në Prizren, P.nr.231/2015 të datës 21.01.2016, vetëm 

përkitazi me vendimin për dënimin, ashtu që gjykata e Apelit të akuzuarin N. R. për veprën 

penale për të cilën është shpallur fajtor, blerja posedimi, shpërndarja dhe shitja e paautorizuar e 

narkotikëve substancave psikotropike dhe analoge nga neni 273 par. 1 KPK-së, e gjykon me 

dënim me burgim në kohëzgjatje prej 4 (katër) vite e 6 (gjashtë ) muaj, në të cilin dënim i 

llogaritet edhe koha e kaluar në paraburgim prej datës 20.05.2015, kurse dënimin me gjobë në 

shumë prej 3000 (tremijë) €, kjo gjykatë e ka marrë si të vërtetuar. 

 2. Ankesa e Prokurorisë Themelore në Prizren, refuzohet si e pabazuar. 

 3. Në pjesën tjetër aktgjykimi mbetet i pa ndryshuar.” 

 Kundër këtyre aktgjykimeve kërkesë për mbrojtjen e ligjshmërisë ka paraqitur mbrojtësi i 

të dënuarit, për shkak të shkeljes esenciale të dispozitave të procedurës penale dhe shkeljes së 

Ligjit penal me propozim që aktgjykimet e kundërshtuara të ndryshohen, të dënuarit t’i 

shqiptohet një dënim deri në minimumin e paraparë ligjor. 

 Përgjigje në kërkesën për mbrojtjen e ligjshmërisë ka paraqitur Prokurori i Shtetit të 

Kosovës me parashtresën KMLP II.nr.98/2016 datë 13.6.2016, me të cilën ka propozuar që 

kërkesa për mbrojtjen e ligjshmërisë e mbrojtësit të të dënuarit të refuzohet. 

 Gjykata Supreme e Kosovës, në seancën e kolegjit të mbajtur konform dispozitave të 

nenit 435 par. 1 dhe 436 par. 1 të KPPK-së, pas shqyrtimit të shkresave të çështjes, gjeti se: 

 Kërkesa për mbrojtjen e ligjshmërisë nuk është e bazuar. 

 Në kërkesën e ushtruar nga mbrojtësi i të dënuarit, në fillim të saj mbrojtësi i të dënuarit 

përshkruan ecurinë e procesit gjyqësor për të theksuar se i dënuari gjatë tërë procedurës ka 

bashkëpunuar me organet shtetërore për ndriçimin e rastit, rrethana këto që nga gjykata e 

shkallës së parë dhe ajo e shkallës së dytë nuk janë vlerësuar në mënyrën e duhur me rastin e 

shqiptimit të dënimit, se nuk është vërtetuar rrethana se narkotiku i gjetur tek i gjykuari ka qenë i 

dedikuar për shitje apo mbajtje. 

 Përkitazi me shkeljet e Ligjit penal, mbrojtësi në kërkesë pretendon se gjykata e shkallës 

së parë dhe ajo e shkallës së dytë nuk kanë zbatuar drejt dispozitat e neneve 75 dhe 76 të KPK, 

që kanë të bëjnë me zbutjen e dënimit, duke konsideruar se dënimi i shqiptuar është dashtë të jetë 

në minimumin e paraparë ligjor. 

 Sipas vlerësimit të Gjykatës Supreme pretendimet e mësipërme nga kërkesa për 

mbrojtjen e ligjshmërisë nuk qëndrojnë nga këto arsye: 

Nga shkresat e çështjes vërtetohet se nga procesverbali  i hetuesisë i datës 25.05.2015 dhe 

15.09.2015, në prezencën e mbrojtësit e po ashtu edhe nga procesverbali i shqyrtimit gjyqësor i 

datës 21.1.2016 i dënuari është udhëzuar në mënyrë taksative mbi të drejtat e tija në procedurë 

dhe se në të dy rastet i dënuari deklarohet se jo vetëm që i ka kuptuar të drejtat e tija në 

procedurë, por edhe ka kuptuar akuzën ku mëpastaj i dënuari deklarohet se i ka kuptuar 

udhëzimet e gjykatës, si favoret dhe pasojat e pranimit të fajësisë, i cili në mënyrë decidive 

deklaron se e pranon fajësinë për veprën penale për të cilën është akuzuar, me premtim se në të 

ardhmen nuk do të përsërisë, se i vjen keq për rastin e ndodhur dhe pasi që gjykata konstaton se 

pranimi i fajësisë nga ana e të dënuarit është bërë në mënyrë vullnetare pas konsultimeve me 

mbrojtësin, merr aktvendimin mbi pranimin e fajësisë nga ana e të dënuarit, njashtu që gjykata e 

shkallës së parë pa administrimin e provave merr aktgjykimin e kundërshtuar. 

 Duhet theksuar se dispozitat e neneve 75 dhe 76 të KPK nuk janë dispozita imperativë 

edhe përkundër faktit se i dënuari e ka pranuar fajësinë për të gjitha pikat e akuzës ngase në to 

theksohet “...udhëzohet por nuk detyrohet...”, që është në diskrecion të gjykatës që të vendosë 

për llojin dhe lartësinë e dënimit me të cilin konsideron se me dënimin e shqiptuar do të arrihet 

qëllimi i dënimit i paraparë me dispozitën e nenit 41 të KPK.  

 Duke e pasur parasysh këtë gjendje të çështjes, si dhe faktet se nga i dënuari është 

konfiskuar një sasi mjaft e madhe e substancave narkotike te llojit heroin dhe kokain, kjo 

Gjykatë vlerëson se aktgjykimi i gjykatës së shkallës së parë i ndryshuar nga ana e gjykatës së 

shkallës së dytë është i drejtë dhe i ligjshëm prandaj konform dispozitës së nenit 437 të KPPK-

së, është refuzuar kërkesa për mbrojtjen e ligjshmërisë dhe është vendosur si në dispozitiv të këtij 

aktgjykimi. 

GJYKATA SUPREME E KOSOVËS – PRISHTINË 

PML.nr.137/2016 datë 18 tetor 2016 

 

Procesmbajtëse,       Kryetare e kolegjit, 

Minire Xhambazi       Emine Mustafa 

  


